
তথ্যবিবরণী                                                                                                            নম্বর: ১১১৪

বঙ্গবন্ধু বিশ্বের ৩৫ কোটি বাংলা ভাষভাষীসহ বিশ্ববাসীর কাছে অনুকরণীয় আদর্শ

                                                                   -- মোস্তাফা জব্বার

নেত্রকোনা, ৩ চৈত্র (১৭ মার্চ) :

বঙ্গবন্ধু বিশ্বের ৩৫ কোটি বাংলা ভাষাভাষী মানুষসহ বিশ্ববাসীর কাছে অনুকরণীয় আদর্শ। এই অঞ্চলে ভাষাভিত্তিক রাষ্ট্র প্রতিষ্ঠার মাধ্যমে বঙ্গবন্ধুই বাঙালি জাতি রাষ্ট্রের পিতার আসনে নিজেকে অধিষ্ঠিত করেছেন। বঙ্গবন্ধুকে যতো বেশি জানা যাবে ততো বেশি উন্নয়ন অগ্রযাত্রায় প্রতিশ্রুতিবদ্ধ হওয়া যাবে। এদেশের মানুষের অর্থনৈতিক মুক্তি এবং শোষণমুক্ত সমাজ প্রতিষ্ঠার মাধ্যমে বঙ্গবন্ধুকে শ্রদ্ধা জানাতে হবে বলেছেন ডাক ও টেলিযোগাযোগ মন্ত্রী মোস্তাফা জব্বার। মন্ত্রী  বঙ্গবন্ধুর নীতি ও আদর্শ অনুসরণ করার জন্য শিক্ষার্থীসহ নতুন প্রজন্মের প্রতি আহ্বান জানান।

আজ নেত্রকোনায় বঙ্গবন্ধুর ১০২তম জন্মবার্ষিকী উপলক্ষ্যে শেখ হাসিনা বিশ্ববিদ্যালয় আয়োজিত আলোচনা অনুষ্ঠানে প্রধান অতিথির বক্তৃতায় মন্ত্রী এ আহ্বান জানান।

নেত্রকোনায় শেখ হাসিনা বিশ্ববিদ্যালয়ের উপাচার্য অধ্যাপক ড. রফিকুল্লাহর সভাপতিত্বে অনুষ্ঠানে সংসদ সদস্য হাবিবা রহমান খান শেফালী এবং বিশ্ববিদ্যালয়ের ট্রেজারার অধ্যাপক সুব্রত কুমার বক্তৃতা করেন।

বঙ্গবন্ধু চিরকাল শোষিতের পাশে দাঁড়িয়েছেন উল্লেখ করে মন্ত্রী বলেন, ‘তিনি এ অঞ্চলের বাঙালিদের খাঁটি প্রতিনিধি ছিলেন। তিনি বলেন, আমাদের একজন বঙ্গবন্ধু ছিলেন বলেই আমরা হাজার বছরের পরাধীনতা থেকে মুক্তি লাভ করতে পেরেছি। বঙ্গবন্ধুর স্বপ্নের সমৃদ্ধ, বৈষম্যহীন ও উন্নত বাংলাদেশ গড়ার স্বপ্ন প্রধানমন্ত্রী শেখ হাসিনার হাতে বাস্তবায়নের দ্বারপ্রান্তে উল্লেখ করে মন্ত্রী বলেন, ‘বঙ্গবন্ধু এমন একজন নেতা ছিলেন যিনি সুনির্দিষ্টভাবে একটি ভূখণ্ডকে চিহ্নিত করতে পেরেছিলেন। তিনি একটি অসাম্প্রদায়িক, বৈষম্যহীন, গণতান্ত্রিক ও জাতীয়তাবাদী রাষ্ট্রকাঠামো গড়ে তোলার জন্য সিদ্ধান্ত নিতে পেরেছিলেন।


মন্ত্রী বলেন, নেত্রকোনায় একটি বিশ্ববিদ্যালয় প্রতিষ্ঠা এই অঞ্চলের মানুষের জন্য একটি আলোকবর্তিকা হিসেবে কাজ করছে। মন্ত্রী নেত্রকোনাকে লোকজ সংস্কৃতির ভাণ্ডার বলে উল্লেখ করেন। তিনি শেখ হাসিনা বিশ্ববিদ্যালয়ে অন্যান্য বিষয়ের পাশাপাশি লোকজ সংস্কৃতির বিষয়টি অন্তর্ভুক্ত করার ও একটি লোক সংস্কৃতি কেন্দ্র স্থাপনের ওপর গুরুত্বারোপ করে বলেন, আমাদের রয়েছে সমৃদ্ধ অসাধারণ শেকড়ের সংস্কৃতি, ইতিহাস এবং ঐতিহ্য। পৃথিবীর অনেক উন্নত জাতিরই তাদের সমৃদ্ধ ইতিহাস  বা নিজস্ব সংস্কৃতি নেই। মন্ত্রী শিক্ষার্থীদেরকে চাকরির দক্ষতা অর্জনের জন্য পাঠ্যসূচির বাইরে ডিজিটাল দক্ষ করে তোলার জন্য বিশ্ববিদ্যালয়টির সংশ্লিষ্ট কর্তৃপক্ষকে পরামর্শ প্রদান করেন।

#

শেফায়েত/সাহেলা/মোশারফ/মাহমুদ/সেলিম/২০২২/২২৪৫ ঘণ্টা 
তথ্যবিবরণী                                                                                                              নম্বর: ১১১৩
বাংলাদেশ উপ-হাইকমিশন কলকাতায় উদ্‌যাপিত হলো 
বঙ্গবন্ধুর ১০২তম জন্মবার্ষিকী ও জাতীয় শিশু দিবস ২০২২

কলকাতা (ভারত), ১৭ মার্চ :

বিশ্বের অবিসংবাদিত নেতা, সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমানের ১০২তম জন্মবার্ষিকী এবং ‘জাতীয় শিশু দিবস ২০২২’  যথাযথ মর্যাদায় বাংলাদেশ উপ-হাইকমিশন, কলকাতায় উদ্‌যাপিত হয়েছে।

সকালে জাতীয় পতাকা উত্তোলন এবং ‘মুজিব চিরঞ্জীব’ মঞ্চে বঙ্গবন্ধুর আবক্ষ ভাস্কর্যে পুষ্পস্তবক অর্পণ করা হয়। কলকাতায় নিযুক্ত বাংলাদেশের উপ-হাইকমিশনার তৌফিক হাসানের নেতৃত্বে উপ-হাইকমিশনের রাজনৈতিক, ক্রীড়া ও শিক্ষা, বাণিজ্য, কনস্যুলার এবং প্রেস উইং-এর দায়িত্বপ্রাপ্ত কর্মকর্তাগণ বঙ্গবন্ধুর আবক্ষ মূর্তিতে পুষ্পস্তবক অর্পণ করেন। এছাড়া উপ-হাইকমিশনের সকল কর্মচারী, কলকাতায় বিমান বাংলাদেশ এয়ারলাইন্স, সোনালী ব্যাংক লিমিটেডের কর্মকর্তা-কর্মচারী বঙ্গবন্ধুর আবক্ষ ভাস্কর্যে পুষ্পস্তবক অর্পণ করেন। এরপর রাষ্ট্রপতি, প্রধানমন্ত্রী, পররাষ্ট্র মন্ত্রী এবং পররাষ্ট্র প্রতিমন্ত্রীর প্রেরিত বানী পাঠ করে শোনান যথাক্রমে কাউন্সেলর (শিক্ষা ও ক্রীড়া) রিয়াজুল ইসলাম, কাউন্সিলর (কনস্যুলার) মোঃ বশির উদ্দিন, প্রথম সচিব (বাণিজ্যিক) মোঃ শামসুল আরিফ এবং প্রথম সচিব (রাজনৈতিক-২) মিস সানজিদা জেসমিন। পরে বিশেষ মোনাজাতের মাধ্যমে ১ম ধাপের অনুষ্ঠান শেষ করা হয়।  

দ্বিতীয় ধাপের অনুষ্ঠানে প্রথমেই বঙ্গবন্ধুর ওপর নির্মিত প্রামাণ্য চিত্র প্রদর্শন করা করা হয়। এরপর উপ-হাইকমিশনার তৌফিক হাসান স্বাগত বক্তব্য রাখেন। বঙ্গবন্ধুর জীবনীর ওপর এক আলোচনা সভা অনুষ্ঠিত হয়।

প্রধান অতিথির বক্তব্যে পশ্চিমবঙ্গ সরকারের নগরোন্নয়ন ও পৌর বিষয়ক, পরিবহন এবং আবাসন দপ্তরের মন্ত্রী এবং কলকাতার মেয়র ফিরহাদ হাকিম বলেন, আমার বাবা ছিলেন বঙ্গবন্ধুর ভক্ত। বাবার কাছে শুনতে শুনতে আমি ছোট বেলা থেকেই বঙ্গবন্ধুর অনুরাগী। বঙ্গবন্ধুর শেখানো অসাম্প্রদায়িক রাজনীতির চর্চা আমরা করে চলেছি।

এর আগে চিত্রাঙ্কন ও রচনা প্রতিযোগিতায় বিজয়ী শিশু-কিশোরদের (ছাত্র-ছাত্রী) মাঝে পুরস্কার বিতরণ করা হয়। সুবিধা বঞ্চিত শিশুদের মাঝে বিতরণ করা হয় খাবার।

#
রঞ্জন/সাহেলা/মোশারফ/মাহমুদ/সেলিম/২০২২/২২৪০ ঘণ্টা 
তথ্যবিবরণী                                                                                                               নম্বর : ১১১২   
সকল প্রতিবন্ধকতা অতিক্রম করতে বঙ্গবন্ধুর মতো দৃঢ় প্রত্যয়ী হতে হবে

                                      -- প্রধানমন্ত্রীর জ্বালানি বিষয়ক উপদেষ্টা

ঢাকা, ৩ চৈত্র (১৭ মার্চ) :

প্রধানমন্ত্রী শেখ হাসিনা বিদ্যুৎ, জ্বালানি ও খনিজ সম্পদ বিষয়ক উপদেষ্টা ড. তৌফিক-ই-ইলাহী চৌধুরী বলেছেন, সকল প্রতিবন্ধকতা অতিক্রম করতে বঙ্গবন্ধুর মতো দৃঢ় প্রত্যয়ী হতে হবে। বঙ্গবন্ধু যেভাবে সাধারণ মানুষকে কাছে টেনে নিতো, তা আমাদের অনুসরণ করা উচিত। 

উপদেষ্টা আজ ‘জাতির পিতা বঙ্গবন্ধু শেখ মুজিবুর রহমানের জন্মবার্ষিকী ও জাতীয় শিশু দিবস ২০২২ 
উদ্‌যাপন’ উপলক্ষ্যে জ্বালানি ও খনিজ সম্পদ বিভাগ আয়োজিত ভার্চুয়াল আলোচনা সভায় প্রধান অতিথির বক্তব্যে এসব কথা বলেন। তিনি বলেন, বঙ্গবন্ধু আজীবন সংগ্রাম করেছেন সাধারণ মানুষের মুক্তির জন্য। তাঁকে যথাযথভাবে অনুসরণ করতে পারলে আমরাও দেশ ও সাধারণ মানুষের জন্য কিছু করতে পারবো।

বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ ‘জাতির পিতা বঙ্গবন্ধু শেখ মুজিবুর রহমানের জন্মবার্ষিকী ও জাতীয় শিশু দিবস ২০২২ উদ্‌যাপন’ উপলক্ষ্যে এক বার্তায় বলেছেন, একজন মানুষ যার বজ্র কণ্ঠে কেঁপে উঠতো শোষকের গদি, জেগে উঠেছিল সমগ্র জাতি সে মানুষটার কাছে শিশুরাই ছিল সবচাইতে প্রিয়। তাঁর স্বপ্ন ছিল সোনার বাংলার শিশু কিশোররা মানবিক ও আধুনিক শিক্ষার পাশাপাশি খেলাধুলায় বিকশিত হবে। শিশু কিশোরদের মানবিক বিকাশে তাদের সামনে বঙ্গবন্ধুর আত্মত্যাগ – দেশপ্রেম- সংগ্রাম তুলে ধরতে হবে। এতে শিশু কিশোর আত্মপ্রত্যয়ী হয়ে বেড়ে উঠবে।

জ্বালানি ও খনিজ সম্পদ বিভাগের সিনিয়র সচিব মোঃ মাহবুব হোসেনের সভাপতিত্বে অনুষ্ঠানে অন্যান্যের মাঝে বাংলাদেশ পেট্রোলিয়াম করপোরেশনের চেয়ারম্যান এবিএম আজাদ, পেট্রোবাংলার চেয়ারম্যান নাজমুল আহসান, অতিরিক্ত সচিব এসএম জাকির হোসেন, অতিরিক্ত সচিব মোঃ জাহাঙ্গীর আলম সংযুক্ত থেকে বক্তব্য রাখেন।

#

আসলাম/সাহেলা/মোশারফ/মাহমুদ/সেলিম/২০২২/২২০০ ঘণ্টা 

তথ্যবিবরণী     







                          নম্বর : ১১১১

সিউলে জাতির পিতা বঙ্গবন্ধু শেখ মুজিবুর রহমানের জন্মবার্ষিকী ও জাতীয় শিশু দিবস উদ্‌যাপিত

সিউল (দক্ষিণ কোরিয়া), ১৭ মার্চ :
সিউলে যথাযোগ্য মর্যাদা ও বিপুল উৎসাহ-উদ্দীপনায় জাতির পিতা বঙ্গবন্ধু শেখ মুজিবুর রহমানের জন্মবার্ষিকী ও জাতীয় শিশু দিবস উদযাপন করা হয়। অনুষ্ঠানে প্রবাসী বাংলাদেশি ও দূতাবাসের কর্মকর্তা-কর্মচারীবৃন্দ বাংলাদেশি শিশু-কিশোররা স্বতঃস্ফূর্তভাবে অংশগ্রহণ করে।
এদিন রাষ্ট্রদূত মোঃ দেলওয়ার হোসেন দূতাবাস প্রাঙ্গণে জাতীয় সংগীত সহযোগে জাতীয় পতাকা উত্তোলন করেন। অতঃপর, দূতাবাসের কর্মকর্তা-কর্মচারীবৃন্দ ও বাংলাদেশ কমিউনিটির সদস্যবৃন্দের উপস্থিতিতে রাষ্ট্রদূত দূতাবাসে জাতির পিতার ভাস্কর্যে পুষ্পস্তবক অর্পণের মাধ্যমে শ্রদ্ধাজ্ঞাপন করেন। এরপর জাতির পিতার বিদেহী আত্মার মাগফিরাত এবং দেশ ও জাতির সার্বিক উন্নতি ও মঙ্গল কামনা করে বিশেষ মোনাজাত করা হয়। এরপর দূতাবাসের কর্মকর্তাবৃন্দ এ দিবস উপলক্ষ্যে রাষ্ট্রপতি, প্রধানমন্ত্রী, পররাষ্ট্র মন্ত্রী ও পররাষ্ট্র প্রতিমন্ত্রীর বাণী পাঠ করেন। অনুষ্ঠানে জাতির পিতার জীবনীর উপর নির্মিত একটি প্রামাণ্যচিত্র প্রদর্শন করা হয়। পরবর্তীতে আলোচনা অনুষ্ঠানে আলোচকগণ দিবসের গুরুত্ব ও তাৎপর্য বিষয়ে আলোচনা করেন। 
রাষ্ট্রদূত মোঃ দেলওয়ার হোসেন তাঁর বক্তব্যের শুরুতে জাতির পিতা বঙ্গবন্ধু শেখ মুজিবুর রহমানের স্মৃতির প্রতি গভীর শ্রদ্ধা নিবেদন করেন এবং স্বাধীন সর্বভৌম বাংলাদেশ প্রতিষ্ঠায় এবং বাংলাদেশের মানুষের আর্থ-সামাজিক মুক্তিতে জাতির পিতার জীবনভর সংগ্রাম এবং ত্যাগের কথা গভীর শ্রদ্ধার সাথে স্মরণ করেন। তিনি জাতির পিতার গৌরবময় জীবনের উপর আলোকপাত করেন এবং তাঁর জীবনাদর্শ থেকে সন্তানদেরকে শিক্ষা দেয়ার জন্য অভিভাবকদেরকে অনুরোধ করেন। শিশুদেরকে জাতির ভবিষ্যৎ হিসেবে উল্লেখ করে তাদেরকে সুন্দর মানুষ হিসাবে গড়ে উঠার জন্য তিনি উৎসাহিত করেন। 
দূতাবাস জাতির পিতার জন্মবার্ষিকী ও জাতীয় শিশু দিবস উপলক্ষ্যে চিত্রাঙ্কন প্রতিযোগিতার আয়োজন করে। রাষ্ট্রদূত চিত্রাঙ্কন প্রতিযোগিতায় অংশ নেয়া শিশুদের মাঝে পুরস্কার বিতরণ করেন এবং উৎফুল্ল শিশু-কিশোরদের সাথে নিয়ে কেক কাটেন। পরে শিশু-কিশোরদের অংশগ্রহণে মনোজ্ঞ সাংস্কৃতিক অনুষ্ঠান অনুষ্ঠিত হয়। 

#
শরেন/সাহেলা/মোশারফ/রফিকুল/মাহমুদ/সেলিম/২০২২/২১৪০ ঘণ্টা
তথ্যবিবরণী     







                          নম্বর : ১১১০

খাদ্য ভবনে বঙ্গবন্ধুর প্রতিকৃতিতে পুষ্পস্তবক অর্পণ করেছেন খাদ্য সচিব                                                                

ঢাকা, ৩ চৈত্র (১৭ মার্চ) :
বাংলাদেশের স্বাধীনতার স্থপতি, হাজার বছরের শ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমানের ১০২তম জন্মবার্ষিকী ও জাতীয় শিশু দিবস উপলক্ষ্যে বঙ্গবন্ধুর প্রতিকৃতিতে পুষ্পস্তবক অর্পণ করে শ্রদ্ধা নিবেদন করেন খাদ্য মন্ত্রণালয়ের সচিব ড. মোছাম্মৎ নাজমানারা খানুমের নেতৃত্বে খাদ্য মন্ত্রণালয়, খাদ্য অধিদপ্তর ও নিরাপদ খাদ্য কর্তৃপক্ষের ঊর্ধ্বতন কর্মকর্তাবৃন্দ।
আজ খাদ্য ভবনে বঙ্গবন্ধুর প্রতিকৃতিতে পুষ্পস্তবক অর্পণের মাধ্যমে এ শ্রদ্ধা জানানো হয়।
আলোচনা সভায় প্রধান অতিথির বক্তৃতায় খাদ্য সচিব ড. মোছাম্মৎ নাজমানারা খানুম খাদ্য ভবনের সভাকক্ষে বলেন, শোষণ বঞ্চনা থেকে বাঙালি জাতিকে মুক্ত করতে বঙ্গবন্ধু আজীবন সংগ্রাম করেছেন। আমাদের স্বাধীনতা এনে দিয়েছেন উল্লেখ করে তিনি বলেন, অতি অল্পসময়ে পৃথিবীর অন্যতম সেরা সংবিধান উপহার দিয়েছিলেন জাতির পিতা। যেখানে দেশের আপামর জনতার চাওয়া পাওয়াকে অন্তর্ভুক্ত করেছিলেন তিনি। তিনি বঙ্গবন্ধু ছিলেন শিশুদের জন্য নিবেদিত প্রাণ। তিনি এক মহীরূহ, একটি উদ্দীপনার নাম। শেখ মুজিব শিশুদের ভালোবাসতেন উল্লেখ করে তিনি বলেন, শিশু-কিশোরদের মাঝে তাঁর মানবিক গুণগুলো তুলে ধরার প্রচেষ্টা চলছে। বঙ্গবন্ধুর জীবনচর্চা আমাদের মানবিক জীবনবোধ শেখায় বলেও উল্লেখ করেন তিনি।

খাদ্য অধিদপ্তরের মহাপরিচালক মোঃ শাখাওয়াত হোসেনের সভাপতিত্বে অনুষ্ঠিত আলোচনা সভায় বিশেষ অতিথির বক্তব্য রাখেন বাংলাদেশ নিরাপদ খাদ্য কর্তৃপক্ষের চেয়ারম্যান আব্দুল কাইয়ুম। এছাড়াও খাদ্য মন্ত্রণালয়ের অতিরিক্ত সচিব মোঃ মুজিবুর রহমান, খাদ্য পরিকল্পনা ও পরিধারণ কমিটির মহাপরিচালক শহীদুজ্জামান ফারুকী, খাদ্য অধিদপ্তরের অতিরিক্ত মহাপরিচালক আব্দুল্লাহ আল মামুন, পরিচালক রায়হানুল কবীর ও ঢাকার আঞ্চলিক খাদ্য নিয়ন্ত্রক তপন কুমার দাস বক্তব্য রাখেন।
আলোচনা সভার পরে জাতির পিতা ও পঁচাত্তরের ১৫ আগস্ট শাহাদতবরণকারী তাঁর পরিবারের শহিদ সদস্যদের এবং মহান মুক্তিযুদ্ধে নিহত ৩০ লাখ শহিদের আত্মার মাগফিরাত কামনা করে বিশেষ মোনাজাত করা হয়। 
#
কামাল/সাহেলা/মোশারফ/সেলিম/২০২২/২১৪০ ঘণ্টা
তথ্যবিবরণী                                                                                                   নম্বর : ১১০৯ 
বঙ্গবন্ধুর নেতৃত্বে বাঙালি জাতি অর্জন করে স্বাধীন সার্বভৌম বাংলাদেশ
                                                     -আবুল হাসানাত আবদুল্লাহ্
টুঙ্গিপাড়া (গোপালগঞ্জ), ৩ চৈত্র (১৭ মার্চ) :      

পার্বত্য চট্টগ্রাম শান্তি-চুক্তি বাস্তবায়ন ও পরিবীক্ষণ কমিটির আহ্বায়ক (মন্ত্রী পদমর্যাদা) আবুল হাসানাত আবদুল্লাহ্ বলেছেন, জাতির পিতা বঙ্গবন্ধু শেখ মুজিবুর রহমান কতৃক জনগণের অধিকার আদায়ে অব্যাহত সংগ্রাম, নির্ভিক ও দূরদর্শী নেতৃত্বের মাধ্যমে বাঙালি জাতি অর্জন করে স্বাধীন সার্বভৌম বাংলাদেশ।      
আজ জাতির পিতা বঙ্গবন্ধু শেখ মুজিবুর রহমানের জন্মবার্ষিকীতে গোপালগঞ্জের টুঙ্গিপাড়ায় স্থানীয় আওয়ামী লীগ নেতা-কর্মীদের সাথে মতবিনিময়কালে আবুল হাসানাত আবদুল্লাহ্ এসব কথা বলেন। এ সময় উপজেলা আওয়ামী লীগের নেতৃবৃন্দ উপস্থিত ছিলেন।
     
আবুল হাসানাত আবদুল্লাহ্ বলেন, জাতির পিতা বঙ্গবন্ধুর আজীবন লালিত স্বপ্ন ছিল সুখী, সমৃদ্ধ, ক্ষুধা ও দারিদ্র্যমুক্ত সোনার বাংলাদেশ বিনির্মাণ। জাতির পিতার আদর্শকে ধারণ করা ও লালন করে তারই যোগ্য উত্তরসূরি প্রধানমন্ত্রী শেখ হাসিনার সুদক্ষ নেতেৃত্বে সকলকে লোভ-লালসার ঊর্ধ্বে ওঠে সততা, নিষ্ঠা ও আন্তরিকতার সাথে নিজ নিজ দায়িত্ব পালন করতে হবে।  
 
#

আহসান/সাহেলা/রাহাত/এনায়েত/রফিকুল/মাহমুদ/শামীম/২০২২/১৯০৫ঘণ্টা  
তথ্যবিবরণী     







                          নম্বর : ১১০৮

বঙ্গভবনে বঙ্গবন্ধু শেখ মুজিবুর রহমানের ১০২তম জন্মবার্ষিকী উদ্‌যাপন

ঢাকা, ৩ চৈত্র (১৭ মার্চ) :
জাতির পিতা বঙ্গবন্ধু শেখ মুজিবুর রহমানের ১০২তম জন্মবার্ষিকী উপলক্ষ্যে আজ বঙ্গভবনের দরবার হলে বিশেষ দোয়া ও মিলাদ মাহফিলের আয়োজন করা হয়। রাষ্ট্রপতি মোঃ আবদুল হামিদ মিলাদ ও দোয়া মাহফিলে অংশগ্রহণ করেন।
মাহফিলে রাষ্ট্রপতির পরিবারের সদস্য, রাষ্ট্রপতির সচিবগণ, বঙ্গভবনের সামরিক ও বেসামরিক কর্মকর্তা ও কর্মচারীরা অংশ নেন।
মিলাদের পর বঙ্গবন্ধু ও বঙ্গবন্ধু পরিবারের সদস্যসহ ’৭৫-এর ১৫ আগস্ট শহিদদের রুহের মাগফিরাত কামনায় বিশেষ মোনাজাত করা হয়। মোনাজাতে দেশ ও জাতির সার্বিক উন্নয়ন ও অগ্রগতি কামনা করা হয়।

মিলাদ মাহফিল ও মোনাজাত পরিচালনা করেন হাফেজ মোঃ এনামুল হক।

#
ইমরানুল/সাহেলা/রাহাত/রফিকুল/মাহমুদ/সেলিম/২০২২/২০০০ ঘণ্টা
তথ্যবিবরণী                                                                                                                নম্বর : ১১০৭  
প্রতিটি বাড়িতে ব্রডব্যান্ড ইন্টারনেট পৌঁছে দিতে হবে

                                  -- টেলিযোগাযোগ মন্ত্রী

ঢাকা, ৩ চৈত্র (১৭ মার্চ) :
ডাক ও টেলিযোগাযোগ মন্ত্রী মোস্তাফা জব্বার বলেছেন, আগামী দিনের চ্যালেঞ্জ মোকাবিলায় প্রতিটি বাড়িতে দ্রুত গতির ব্রডব্যান্ড ইন্টারনেট পৌঁছে দিতে হবে। গত ১৩ বছরে ইন্টারনেটের চাহিদা সাড়ে সাত জিবিপিএস থেকে প্রায় ৩৩শত জিবিপিএসে উন্নীত হয়েছে। ইন্টারনেট এখন মানুষের লাইফ লাইন হিসেবে কাজ করছে। মন্ত্রী ব্রডব্যান্ড ইন্টারনেট সংযোগ জনগণের দোরগোড়ায় পৌঁছে দিতে ইন্টারনেট সার্ভিস প্রোভাইডার, বাংলাদেশ-আইএসপিএবিকে যথাযথ ভূমিকা গ্রহণে এগিয়ে আসার আহ্বান জানান। 

মন্ত্রী গতকাল ঢাকায় বঙ্গবন্ধু আন্তর্জাতিক সম্মেলন কেন্দ্রে আইএসপিএবি’র নবনির্বাচিত কমিটির অভিষেক অনুষ্ঠানে প্রধান অতিথির বক্তৃতায় এ আহ্বান জানান। এর আগে মন্ত্রী নবনির্বাচিত কর্মকর্তাদের শপথ বাক্য পাঠ করান।

আইএসপিএবি’র নবনির্বাচিত সভাপতি এমদাদুল হকের সভাপতিত্বে অনুষ্ঠানে তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক, সংসদ সদস্য নজরুল ইসলাম বাবু, ডাক ও টেলিযোগাযোগ বিভাগের সচিব মোঃ খলিলুর রহমান, বিটিআরসি’র চেয়ারম্যান শ্যাম সুন্দর সিকদার এবং আইএসপিএবি’র সেক্রেটারি নাজমুল কবির ভূইয়া বক্তৃতা করেন।

মন্ত্রী বলেন, গত দুই বছর কোভিডকালে ডিজিটাল সংযুক্তি ছিল বলেই বাংলাদেশ অতিমারির ভয়াবহতা সফলভাবে মোকাবিলা করতে সক্ষম হয়েছে। এই ক্ষেত্রে আইএসপিএবি ডিজিটাল সংযুক্তি সচল ও কোনো কোনো ক্ষেত্রে তা সম্প্রসারণে যে ভূমিকা রেখেছে তা অত্যন্ত প্রশংসনীয়। তিনি বলেন, ডিজিটাল প্রযুক্তিখাতের ট্রেডবডিসমূহকে ঐক্যবদ্ধভাবে কাজ করার মাধ্যমে ডিজিটাল বাংলাদেশ প্রতিষ্ঠার অগ্রযাত্রাকে আরো বেগবান করতে হবে। 

মোস্তাফা জব্বার বলেন, আগে প্রযুক্তিতে পিছিয়ে থাকলেও প্রধানমন্ত্রী শেখ হাসিনার গতিশীল নেতৃত্বে বাংলাদেশ ফাইভ-জি প্রযুক্তিতে সারা পৃথিবীর সাথে তাল মিলিয়ে চলছে। এ মাসেই ফাইভ-জি প্রযুক্তির তরঙ্গ নিলাম হবে বলে মন্ত্রী উল্লেখ করেন। 

জুনাইদ আহমেদ পলক বলেন, ডিজিটাল বাংলাদেশের অগ্রযাত্রা–আইসিটি পরিবারের সদস্যদেরই অগ্রযাত্রা। অনুষ্ঠানে মনোরম সাংস্কৃতিক অনুষ্ঠান পরিবেশিত হয়। পরে মন্ত্রী রাত ১২টা ১ মিনিটে জাতির পিতা বঙ্গবন্ধু শেখ মুজিবুর রহমানের জন্মদিন উপলক্ষ্যে কেক কাটেন।

#

শেফায়েত/সাহেলা/রাহাত/মোশারফ/রফিকুল/মাহমুদ/শামীম/২০২২/২০০৫ঘণ্টা 
তথ্যবিবরণী                                                                                                               নম্বর : ১১০৬ 
জাতির পিতার ব্যাপারে কোনো বিভেদ থাকতে পারে না

                                           -- সংস্কৃতি প্রতিমন্ত্রী

ঢাকা, ৩ চৈত্র (১৭ মার্চ) :
সংস্কৃতি বিষয়ক প্রতিমন্ত্রী কে এম খালিদ বলেছেন, ভারত, দক্ষিণ আফ্রিকাসহ পৃথিবীর যেসব দেশে রাষ্ট্রীয়ভাবে জাতির পিতা নির্ধারিত রয়েছে, সেসব দেশে জাতির পিতার ব্যাপারে কোনো বিভেদ নেই, কোনো সমালোচনা নেই। তেমনি আমাদের জাতির পিতা বঙ্গবন্ধু শেখ মুজিবুর রহমানের ব্যাপারেও কোনো বিভেদ থাকতে পারে না, সমালোচনা থাকতে পারে না। জাতির পিতা একটি জাতির আদর্শ ও সংহতির প্রতীক।


আজ রাজধানীর জাতীয় জাদুঘরের কবি সুফিয়া কামাল মিলনায়তনে ‘জাতির পিতা বঙ্গবন্ধু শেখ মুজিবুর রহমানের ১০২তম জন্মবার্ষিকী ও জাতীয় শিশু দিবস-২০২২’ উদ্‌যাপন উপলক্ষ্যে সংস্কৃতি বিষয়ক মন্ত্রণালয় আয়োজিত আলোচনা সভা ও সাংস্কৃতিক অনুষ্ঠানে প্রধান অতিথির বক্তব্যে প্রতিমন্ত্রী এসব কথা বলেন।

প্রতিমন্ত্রী বলেন, ১৯৭৫ থেকে ১৯৯৬ সাল পর্যন্ত দীর্ঘ ২১ বছর আমাদের শিশুদেরকে জাতির সঠিক ইতিহাস জানতে দেওয়া হয়নি। এ সময়ে যেসব শিশু-কিশোররা বড় হয়েছে, তাদেরকে মিথ্যা ইতিহাস শিক্ষা দেওয়া হয়েছে। তিনি বলেন, ১৯৯৬ সালে প্রধানমন্ত্রী শেখ হাসিনার নেতৃত্বে আওয়ামী লীগ ক্ষমতায় আসার পর থেকে নতুন প্রজন্ম জাতির সঠিক ইতিহাস জানতে পারছে।

আলোচনা সভা শেষে বাংলাদেশ শিল্পকলা একাডেমির শিল্পীদের অংশগ্রহণে মনোজ্ঞ সাংস্কৃতিক অনুষ্ঠান পরিবেশিত হয়।

#

ফয়সল/সাহেলা/রাহাত/এনায়েত/রফিকুল/মাহমুদ/শামীম/২০২২/১৯২০ঘণ্টা
তথ্যবিবরণী                                                                                                              নম্বর: ১১০৫

মুম্বাই-এ বঙ্গবন্ধুর জন্মবার্ষিকী ও জাতীয় শিশু দিবস উদ্‌যাপিত
মুম্বাই, ১৭ মার্চ :

মুম্বাই বাংলাদেশের উপ-হাইকমিশনে যথাযোগ্য মর্যাদায় জাতির পিতা বঙ্গবন্ধু শেখ মুজিবুর রহমানের ১০২তম জন্মবার্ষিকী ও জাতীয় শিশু দিবস উদ্‌যাপিত হয়। দিবসটি উপলক্ষ্যে জাতীয় পতাকা উত্তোলন, এক মিনিট নীরবতা পালন, রাষ্ট্রপতি, প্রধানমন্ত্রী, পররাষ্ট্র মন্ত্রী এবং পররাষ্ট্র প্রতিমন্ত্রীর বাণী পাঠ, কেককাটা, আলোচনা সভা, বঙ্গবন্ধুর জীবনের ওপর নির্মিত প্রামাণ্যচিত্র প্রদর্শন এবং বিশেষ মোনাজাত করা হয়। 

জাতীয় পতাকা উত্তোলনের মাধ্যমে দিবসের কর্মসূচি শুরু হয়। এরপর জাতির পিতা বঙ্গবন্ধুর প্রতিকৃতিতে পুস্পার্ঘ্য অর্পণ করা হয়। এরপর জাতির পিতার মহান আত্মার মাগফিরাত, তাঁর পরিবারের সদস্যদের দীর্ঘায়ু এবং দেশ ও জাতির উন্নয়ন ও অগ্রগতি কামনায় দোয়া ও মোনাজাত করা হয়। মোনাজাতের পর বঙ্গবন্ধুর জীবন ও কর্মের ওপর আলোচনা করা হয়। মুম্বাই-এ নিযুক্ত বাংলাদেশের উপ হাইকমিশনার চিরঞ্জীব সরকার আমন্ত্রিত অতিথিদের উদ্দেশ্যে সমাপনী বক্তব্য রাখেন। 
তিনি সর্বকালের শ্রেষ্ঠ বাঙ্গালী জাতির জনক বঙ্গবন্ধু শেখ মুজিবুর রহমানের স্মৃতির প্রতি গভীর শ্রদ্ধা জ্ঞাপন করেন এবং বাংলাদেশের স্বাধীনতা অর্জনে বঙ্গবন্ধুর অবিস্মরণীয় অবদান শ্রদ্ধার সাথে স্মরণ করেন। তিনি বঙ্গবন্ধুর জীবনাদর্শে উদ্বুদ্ধ হয়ে সমৃদ্ধশালী বাংলাদেশ গড়তে বর্তমান সরকারকে সহযোগিতা করার জন্য নতুন প্রজন্মকে আহ্বান জানান। এরপর জাতির পিতার জীবনের ওপর নির্মিত প্রামাণ্যচিত্র প্রদর্শিত হয়। এ দিন শিশু-কিশোরদের উপস্থিতিতে এক চিত্রাঙ্কন প্রতিযোগিতার আয়োজন করা হয়। অংশগ্রহণকারী সকল শিশু-কিশোরদের হাতে উপহার তুলে দেয়া হয়।  
#

চিরঞ্জীব/সাহেলা/রাহাত/রফিকুল/মাহমুদ/আব্বাস/২০২২/১৮৩৪ ঘণ্টা 
তথ্যবিবরণী                                                                                                              নম্বর: ১১০৪
সিডনিতে জাতির পিতার জন্মবার্ষিকী এবং জাতীয় শিশু দিবস উদ্‌যাপন
সিডনি, ১৭ মার্চ :

সিডনিস্থ বাংলাদেশ কনস্যুলেট জেনারেলের উদ্যোগে আজ উৎসাহ-উদ্দীপনা ও আনন্দমুখর পরিবেশে জাতির পিতা বঙ্গবন্ধু শেখ মুজিবুর রহমানের জন্মবার্ষিকী ও জাতীয় শিশু দিবস উদ্‌যাপিত হয়েছে।

আজ কনসাল জেনারেলের বাসভবন “বাংলাদেশ হাউস”-এ জাতীয় পতাকা উত্তোলনের মাধ্যমে দিবসটির কর্মসূচি শুরু হয়। পরে সন্ধ্যায় কনস্যুলেট ভবনে এক আলোচনা ও সাংস্কৃতিক অনুষ্ঠান আয়োজন করা হয়। অনুষ্ঠানে জাতীয় নেতৃবৃন্দের দেয়া বাণীসমূহ পাঠ, বঙ্গবন্ধুর জীবন ও কর্মের উপর আলোকপাত করে আলোচনা এবং ভিডিও ডকুমেন্টারি প্রদর্শন করা হয়। অনুষ্ঠানের পাশাপাশি কনস্যুলেট প্রাঙ্গণে বঙ্গবন্ধুর জীবন ও কর্মভিত্তিক একটি আলোকচিত্র প্রদর্শনীর আয়োজন করা হয়। 

আলোচনা সভায় কনসাল জেনারেল তার বক্তব্যে জাতির পিতা বঙ্গবন্ধু শেখ মুজিবুর রহমানের অনন্য অবদান, রাজনৈতিক প্রজ্ঞা এবং অপরিসীম ত্যাগ গভীর শ্রদ্ধার সাথে স্মরণ করেন। তিনি স্বাধীনতা সংগ্রাম এবং স্বাধীন ও সার্বভৌম বাংলাদেশের ইতিহাস বিনির্মাণে জাতির পিতা বঙ্গবন্ধু শেখ মুজিবুর রহমানের অবিস্মরণীয় ও যুগান্তকারী নেতৃত্বের প্রতি আলোকপাত করেন। কনসাল জেনারেল এ সময় প্রজন্ম থেকে প্রজন্মে বঙ্গবন্ধুর আদর্শ ধারণ ও লালন এবং শিশুদের কাছে দেশের প্রকৃত ইতিহাস উপস্থাপন করার জন্য সবাইকে আহ্বান জানান। 

পরে প্রবাসী শিশুদের নিয়ে কনস্যুলেট কর্তৃক সাম্প্রতিক সময়ে আয়োজিত “মেলডি অভ্ বাংলাদেশ” সংগীত প্রতিযোগিতায় বিজয়ীদের ক্রেস্ট ও সার্টিফিকেট দিয়ে পুরস্কৃত করা হয়। প্রতিযোগিতার বিজয়ীসহ অন্যান্য শিশু কিশোরদের অংশগ্রহণে মনোজ্ঞ সাংস্কৃতিক অনুষ্ঠানের মাধ্যমে দিনের কর্মসূচি শেষ হয়। 

#

আসফাক/সাহেলা/রাহাত/রফিকুল/মাহমুদ/আব্বাস/২০২২/১৮৩১ ঘণ্টা 
তথ্যবিবরণী     







                          নম্বর : ১১০৩

শ্রম সম্মেলনে যোগ দিতে রাতে ঢাকা ত্যাগ করছেন আইনমন্ত্রী

ঢাকা, ৩ চৈত্র (১৭ মার্চ) :
সুইজারল্যান্ডের জেনেভায় চলমান ১১০তম আন্তর্জাতিক শ্রম সম্মেলন (আইএলসি) এবং আন্তর্জাতিক শ্রম সংস্থার গভর্নিং বডির ৩৪৪তম সভায় যোগদানের উদ্দেশ্যে আজ রাতে ঢাকা ত্যাগ করছেন আইন, বিচার ও সংসদ বিষয়ক মন্ত্রী আনিসুল হক।  তিনি আগামীকাল দুপুরে জেনেভা পৌঁছবেন। সভায় তিনি বাংলাদেশে শ্রমিক অধিকার সুরক্ষায় বর্তমান সরকারের নেওয়া বিভিন্ন পদক্ষেপের কথা তুলে ধরবেন। গত ১৪ মার্চ শুরু হওয়া আন্তর্জাতিক শ্রম সংস্থার গভর্নিং বডির ৩৪৪তম সভা চলবে ২৬ মার্চ পর্যন্ত।

সম্মেলনে আইনমন্ত্রী বাংলাদেশ প্রতিনিধি দলের নেতৃত্ব দেবেন। প্রতিনিধিদলে শ্রম প্রতিমন্ত্রী মন্নুজান সুফিয়ান ও  শ্রম সচিব মোঃ ইহছানে এলাহীসহ বিভিন্ন প্রতিষ্ঠানের প্রতিনিধি রয়েছেন। 

আগামী ২৯ মার্চ আইনমন্ত্রীর ঢাকায় ফেরার কথা রয়েছে।

#
রেজাউল/সাহেলা/রাহাত/রফিকুল/মাহমুদ/সেলিম/২০২২/১৯৪০ ঘণ্টা
তথ্যবিবরণী                                                                                                              নম্বর: ১১০২
কোভিড-১৯ সংক্রান্ত সর্বশেষ প্রতিবেদন 

ঢাকা, ৩ চৈত্র (১৭ মার্চ) :

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল বুধবার সকাল ৮টা থেকে আজ বৃহস্পতিবার সকাল ৮টা পর্যন্ত ২৪ ঘণ্টায় দেশে ২৩৩ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ১ দশমিক ৬৯ শতাংশ। এ সময় ১৩ হাজার ৭৯১ জনের নমুনা পরীক্ষা করা হয়েছে।      
গত ২৪ ঘণ্টায় কোভিড আক্রান্ত কোনো রোগীর মৃত্যু হয়নি। এ পর্যন্ত ২৯ হাজার ১১২ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৬৭ হাজার ১৬১ জন।

#

জাকির/রাহাত/রফিকুল/মাহমুদ/আব্বাস/২০২২/১৬৫৭ ঘণ্টা 

তথ্যবিবরণী 








                      নম্বর : ১১০১

বঙ্গবন্ধু ও বাংলাদেশ অবিচ্ছেদ্য সত্তা
                 -মৎস্য ও প্রাণিসম্পদ মন্ত্রী
ঢাকা, ৩ চৈত্র (১৭ মার্চ) :  

মৎস্য ও প্রাণিসম্পদ মন্ত্রী শ ম রেজাউল করিম বলেছেন, বঙ্গবন্ধু ও বাংলাদেশ অবিচ্ছেদ্য সত্তা। বঙ্গবন্ধুর দীর্ঘ রাজনৈতিক সংগ্রামের পথ পরিক্রমায় আজকের মুক্ত স্বাধীন স্বদেশ। তাঁর জীবনালেখ্য বাংলাদেশকে মুক্ত করার আন্দোলন-সংগ্রামের সঙ্গে সম্পৃক্ত। বঙ্গবন্ধুর রাজনৈতিক জীবন বাংলাদেশের আন্দোলন-সংগ্রামের জীবন। বঙ্গবন্ধুর লক্ষ্য বাঙালি জাতির স্বপ্ন পূরণের লক্ষ্য। তাঁর লক্ষ্য ছিল খেটে খাওয়া মানুষ, কৃষক, শ্রমিক, মেহনতি মানুষ সবাইকে নিয়ে ঐক্যবদ্ধভাবে একটি রাজনৈতিক সমাজব্যবস্থা বিনির্মাণ। বঙ্গবন্ধুর জন্ম ও স্বাধীন বাংলাদেশের জন্ম পারস্পরিক সম্পর্কে যুক্ত।

আজ জাতির পিতা বঙ্গবন্ধু শেখ মুজিবুর রহমানের ১০২তম জন্মবার্ষিকী ও জাতীয় শিশু দিবস উপলক্ষ্যে পিরোজপুর জেলা প্রশাসন আয়োজিত আলোচনা সভায় যুক্তরাষ্ট্রের ওয়াশিংটন ডিসি থেকে ভার্চুয়ালি সংযুক্ত হয়ে প্রধান অতিথির বক্তব্যে মন্ত্রী এসব কথা বলেন। 

মন্ত্রী আরো বলেন, আত্মপ্রত্যয়ে দৃঢ়চেতা বঙ্গবন্ধু বাঙালি জাতিকে ঐক্যবদ্ধ করে ন্যায়সঙ্গত অধিকার প্রতিষ্ঠার জায়গায় নিয়ে এসেছিলেন। আমাদের স্বাধিকার থেকে স্বাধীনতা অর্জনের পথে বঙ্গবন্ধু দৃঢ় অবস্থান নিয়েছিলেন। ঐতিহাসিক ৭ মার্চের ভাষণের মাধ্যমে গোটা জাতিকে স্বাধীনতার জন্য প্রস্তুতির সব নির্দেশনা দিয়েছিলেন বঙ্গবন্ধু। বঙ্গবন্ধুর খুনিদের বিচার হলেও তাঁর হত্যার ষড়যন্ত্রকারীদের যারা প্রশ্রয় দিয়েছিল তাদের বিচার এখন সময়ের দাবি, তা না হলে ইতিহাসের দায়মুক্তি হবে না বলে তিনি উল্লেখ করেন।

 
পিরোজপুরের জেলা প্রশাসক মোহাম্মদ জাহেদুর রহমানের সভাপতিত্বে জেলা পরিষদের প্রধান নির্বাহী কর্মকর্তা রেবেকা খানসহ স্থানীয় বিভিন্ন সরকারি দপ্তরের কর্মকর্তা ও রাজনৈতিক নেতৃবৃন্দ অনুষ্ঠানে উপস্থিত ছিলেন।
#
ইফতেখার/ অনসূয়া/পরীক্ষিৎ/মেহেদী/শাম্মী/রেজ্জাকুল/মাসুম/২০২২/১৩০০ ঘণ্টা 
তথ্যবিবরণী                                                                                                   নম্বর : ১১০০ 

বঙ্গবন্ধু বাঙালি জাতিকে সারাবিশ্বে মর্যাদার আসনে উন্নীত করে গেছেন

                                                                                    - সমাজকল্যাণ মন্ত্রী 

ঢাকা, ৩ চৈত্র (১৭ মার্চ) :      

সমাজকল্যাণ মন্ত্রী নুরুজ্জামান আহমেদ বলেছেন, বঙ্গবন্ধু বাঙালি জাতিকে বিশ্বে প্রতিষ্ঠিত করেছেন। তিনি বাঙালি জাতিসত্তাকে উম্মোচন করে বিশ্বে বাঙালি জাতিকে মর্যাদার আসনে উন্নীত করে গেছেন। 

মন্ত্রী আজ জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী ও জাতীয় শিশু দিবস-২০২২ উপলক্ষ্যে রাজধানীর আগারগাঁওয়ে সমাজসেবা অধিদফতরে আলোচনা সভায় ভার্চুয়ালি প্রধান অতিথির বক্তব্যে এসব কথা বলেন। সমাজকল্যাণ মন্ত্রণালয়ের সচিব মাহফুজা আখতারের সভাপতিত্বে অনুষ্ঠানে বিশেষ অতিথি হিসেবে যুক্ত ছিলেন সমাজকল্যাণ মন্ত্রণালয় সম্পর্কিত সংসদীয় কমিটির সভাপতি রাশেদ খান মেনন।

মন্ত্রী বলেন, বঙ্গবন্ধু বাঙালিদের জন্য যা কিছু করে গেছেন ইতিহাসের পাতায় তা অম্লান হয়ে আছে। বাঙালি স্বাধীনচেতা জাতি। এ জাতি কোনো অপশক্তির কাছে কিংবা স্বৈরশাসকের কাছে কখনো মাথা নত করেনি। বঙ্গবন্ধু জন্ম নিয়েছেন বলে বাঙালিরা আজকে শাসিত থেকে শাসকে পরিণত হতে পেরেছে। 

মন্ত্রী আরো বলেন,  প্রধানমন্ত্রী শেখ হাসিনা আজকের দিনটিকে শিশু দিবস হিসেবে ঘোষণা করেছিলেন। সরকার শিশুবান্ধব পরিবেশ গড়ে তোলার লক্ষ্যে বিবিধ কর্মসূচি বাস্তবায়ন করছে। শিশুদেরকে যোগ্য মানুষ হিসেবে গড়ে তোলার লক্ষ্যে কাজ করার জন্য মন্ত্রী সকলকে আহ্বান জানান।

#

জাকির/অনসূয়া/পরীক্ষিৎ/মেহেদী/শাম্মী/রেজ্জাকুল/মানসুরা/২০২২/ ১৫৩০  ঘণ্টা   

তথ্যবিবরণী 








               নম্বর : ১০৯৯
বঙ্গবন্ধুর জন্মবার্ষিকী উপলক্ষ্যে বায়তুল মোকাররমে বিশেষ মোনাজাত 
ঢাকা, ৩ চৈত্র (১৭ মার্চ) :  
         জাতির পিতা বঙ্গবন্ধু শেখ মুজিবুর রহমানের ১০২ তম জন্মবার্ষিকী ও জাতীয় শিশু দিবস -২০২২ উদ্‌যাপন উপলক্ষ্যে আজ ইসলামিক ফাউন্ডেশনের উদ্যোগে বায়তুল মোকাররম জাতীয় মসজিদে আলোচনা, কোরানখানি, বিশেষ দোয়া ও মোনাজাত অনুষ্ঠিত হয়।
এ উপলক্ষ্যে জাতির পিতা বঙ্গবন্ধু শেখ মুজিবুর রহমানসহ তাঁর পরিবারের সকল শহিদ সদস্যের রূহের মাগফেরাত কামনা করে বিশেষ দোয়া ও মোনাজাত করা হয়। দোয়া ও মোনাজাত পরিচালনা করেন বায়তুল মোকাররম জাতীয় মসজিদের সিনিয়র পেশ ইমাম মুফতি মাওলানা মোঃ মিজানুর রহমান। 

ধর্ম বিষয়ক মন্ত্রণালয়ের অতিরিক্ত সচিব মোঃ মুনিম হাসান, ইসলামিক ফাউন্ডেশনের বোর্ড অভ গভর্নেস এর গভর্নর ড. মাওলানা মুহাম্মদ কাফিলুদ্দীন সরকারসহ সাধারণ মুসল্লিগণ মোনাজাতে অংশগ্রহণ করেন। 

এছাড়া, দিবসটি উপলক্ষ্যে বনানী কবরস্থান মসজিদে কোরানখানি, দোয়া ও মোনাজাত অনুষ্ঠিত হয় এবং দেশের সকল মসজিদে ইসলামিক ফাউন্ডেশনের পক্ষ থেকে বিশেষ দোয়া ও মোনাজাতের আয়োজন করা হয়। 
#

শারমীন/ অনসূয়া/পরীক্ষিৎ/মেহেদী/শাম্মী/রেজ্জাকুল/মাসুম/২০২২/১৩০০ ঘণ্টা
তথ্যবিবরণী     







                         নম্বর : ১০৯৮  
পবিত্র শবেবরাত বায়তুল মোকাররম জাতীয় মসজিদে ওয়াজ মাহফিল, দোয়া ও মোনাজাত 

ঢাকা, ৩ চৈত্র (১৭ মার্চ) : 

         পবিত্র শবেবরাত উপলক্ষ্যে আগামীকাল ১৮ মার্চ  শুক্রবার বাদ মাগরিব ও বাদ এশা এবং ১৯ মার্চ রাত ২.০০ টায় ইসলামিক ফাউন্ডেশনের উদ্যোগে বায়তুল মোকাররম জাতীয় মসজিদে “পবিত্র শবেবরাত এর গুরুত্ব ও তাৎপর্য” শীর্ষক ওয়াজ ও দোয়া মাহফিল অনুষ্ঠিত হবে। 
কোভিড-১৯ প্রতিরোধে সকল ধর্মপ্রাণ মুসল্লিদের যথাযথ স্বাস্থ্যবিধি মেনে অনুষ্ঠানে অংশগ্রহণ করার জন্য অনুরোধ জানানো হয়েছে।
#

শায়লা/অনসূয়া/পরীক্ষিৎ/মেহেদী/শাম্মী/রেজ্জাকুল/মানসুরা/২০২২/১১৩০ ঘণ্টা

তথ্যবিবরণী 








                 নম্বর : ১০৯৭

বঙ্গবন্ধুকে স্বীকার না করা বাংলাদেশকে অস্বীকারের নামান্তর

                                              -তথ্য ও সম্প্রচার মন্ত্রী

ঢাকা, ৩ চৈত্র (১৭ মার্চ) :  


তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, 'বঙ্গবন্ধু ছাড়া বাংলাদেশের স্বাধীনতাকে কল্পনা করা যায় না। বঙ্গবন্ধুকে স্বীকার না করা বাংলাদেশকেই অস্বীকার করার নামান্তর।'  

১৭ মার্চ বঙ্গবন্ধু শেখ মুজিবুর রহমানের ১০২তম জন্মবার্ষিকীর সকালে রাজধানীর ধানমন্ডিতে বঙ্গবন্ধু ভবনের সামনে জাতির পিতার প্রতিকৃতিতে দলীয় নেতৃবৃন্দের সাথে পুষ্পস্তবক অর্পণ শেষে সাংবাদিকদের সাথে মতবিনিময়কালে তিনি একথা বলেন। 


বঙ্গবন্ধুর জন্মদিনে তাঁর প্রতি শ্রদ্ধা নিবেদন করে হাছান মাহ্‌মুদ বলেন, ‘সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমানের নেতৃত্বেই পাঁচ হাজার বছরের বাঙালি জাতির ইতিহাসে প্রথম বাঙালি জাতিরাষ্ট্র বাংলাদেশ প্রতিষ্ঠিত হয়। বঙ্গবন্ধু ছাড়া বাংলাদেশের স্বাধীনতাকে কল্পনা করা যায় না।’ 

তথ্য ও সম্প্রচার মন্ত্রী বলেন, আজকের এই দিনে আমাদের শপথ হচ্ছে, যে অসাম্প্রদায়িক চেতনার ভিত্তিতে বঙ্গবন্ধুর নেতৃত্বে বাংলাদেশ স্বাধীনতা অর্জন করেছিল, তা সুপ্রতিষ্ঠিত করা। সমস্ত সাম্প্রদায়িকতাকে উপড়ে ফেলে, দেশের স্বাধীনতা-সার্বভৌমত্বের বিরুদ্ধে ষড়যন্ত্রকারীদের নির্মূল করে বঙ্গবন্ধুর ও তাঁর নেতৃত্বে স্বাধীনতা সংগ্রামে অংশগ্রহণকারীদের স্বপ্নের ঠিকানায় দেশকে পৌঁছানোই আজকের শপথ, দ্ব্যর্থহীনভাবে বলেন ড. হাছান।  
#
আকরাম/ অনসূয়া/পরীক্ষিৎ/মেহেদী/শাম্মী/রেজ্জাকুল/মাসুম/২০২২/১২০০ ঘণ্টা 

Kosovo requested Bangladesh for export skilled Manpower 
Kosovo, Germany (17 March) :


Bangladesh Ambassador to Germany Mosharraf Hossain Bhuyian held a meeting with businessmen and industrialists of Kosovo Club of Manufacturers led by its CEO Astrit Panxha at Pristina of Kosovo. The Kosovan businessmen requested the Ambassador for Export of skilled Manpower from Bangladesh. 


The Ambassador also met Minister of Economy Dr. Artane Rizvanolli and Minister of Industry Entrepreneurship and Trade Rozeta Hajdari. They discussed for reviewing the potentials of deepening initiatives for economic cooperation which includes promotion of joint investments and trade links. The potentials for further diversification of cooperation and exploration of possibilities of joint ventures in the sectors such as home-textiles, high-end RMG products, processed agro-products, frozen food, joint agricultural farming, pharmaceuticals, ICT & IOT, metals, mining etc. The Kosovan Ministers exhibited interests particularly on investments from Bangladesh in Kosovo to enjoy low corporate tax- and duty-free access to the USA, the EU and the Balkans.


The Ambassador of Bangladesh also held a meeting with the Rector of the University of Pristina and discussed the possibilities of translation of the ‘Unfinished Memoir’ of Father of the Nation Bangabandhu Sheikh Mujibur Rahman and proposed exchange of faculties and students of Pristina University and Universities of Bangladesh on areas of mutual interests. The Ambassador delivered a speech on ‘Celebration of Golden Jubilee of Independence of Bangladesh: Perspectives of Bangladesh-Kosovo Relations and Ways Forward’ to the students of Faculty of Philosophy. 

#

Anasuya/ Parikshit/ Mehedi/Shammi/Rezzaqul/Masum/2022/1030 hour

আজ বিকাল পাঁচটার আগে প্রচার করা নিষেধ

তথ্যবিবরণী                                                                                                             নম্বর : ১০৯৫  

পবিত্র শবেবরাত উপলক্ষ্যে প্রধানমন্ত্রীর বাণী    

ঢাকা, ৩ চৈত্র (১৭ মার্চ) :      

প্রধানমন্ত্রী শেখ হাসিনা আগামীকাল ১৮ মার্চ পবিত্র শবেবরাত উপলক্ষ্যে নিম্নোক্ত বাণী প্রদান করেছেন : 

“পবিত্র শবেবরাত উপলক্ষ্যে বাংলাদেশসহ বিশ্বের সকল মুসলমানকে আমি আন্তরিক মোবারকবাদ জানাই।

মানবজাতির জন্য সৌভাগ্যের এই রজনি বয়ে আনে মহান আল্লাহ রাব্বুল আলামিনের অশেষ রহমত ও বরকত। এ রাতে আল্লাহপাক ক্ষমা প্রদর্শন এবং প্রার্থনা পূরণের অনুপম মহিমা প্রদর্শন করেন।

পবিত্র শবেবরাতের মহাত্মে উদ্বুদ্ধ হয়ে মানব কল্যাণ ও দেশ গড়ার কাজে আত্মনিয়োগ করার জন্য সকলের প্রতি আহ্বান জানাচ্ছি।

আসুন, সকল প্রকার অন্যায়, অনাচার, হানাহানি ও কুসংস্কার পরিহার করে আমরা শান্তির ধর্ম ইসলামের চেতনাকে ব্যক্তি, সমাজ ও জাতীয় জীবনের সকল স্তরে প্রতিষ্ঠা করি।

করোনাভাইরাস বর্তমানে সমগ্রবিশ্বকে স্থবির করে দিয়েছে। আওয়ামী লীগ সরকার এ পরিস্থিতি মোকাবিলায় প্রয়োজনীয় ব্যবস্থা নিচ্ছে। আমরা জনগণকে সব ধরনের সহযোগিতা করে যাচ্ছি। এই মহামারিতে সকলকে স্বাস্থ্যবিধি মেনে ইবাদত করার আহ্বান জানাই। আল্লাহতায়ালার কাছে বিপদের এ সময় বিশেষ দোয়া করি যেন- এই সংক্রমণ থেকে সবাই দ্রুত মুক্তি পাই। 

মহান আল্লাহতায়ালা আমাদের সকলকে হেফাজত করুন, আমিন।

   জয় বাংলা, জয় বঙ্গবন্ধু

             বাংলাদেশ চিরজীবী হোক।”

#

আশরাফ/অনসূয়া/পরীক্ষিৎ/মেহেদী/শাম্মী/রেজ্জাকুল/মানসুরা/২০২২/ ১১৪৫  ঘণ্টা   

আজ বিকাল পাঁচটার আগে প্রচার করা নিষেধ
আজ বিকাল পাঁচটার পূর্বে প্রচার করা নিষেধ
তথ্যবিবরণী 








                নম্বর : ১০৯৪

পবিত্র শবেবরাত উপলক্ষ্যে রাষ্ট্রপতির বাণী

ঢাকা, ৩ চৈত্র (১৭ মার্চ)

রাষ্ট্রপতি মোঃ আবদুল হামিদ আগামীকাল ১৮ মার্চ ‘পবিত্র শবেবরাত’ উপলক্ষ্যে নিম্নোক্ত বাণী প্রদান করেছেন : 

“পবিত্র শবেবরাত মুসলমানদের জন্য মহিমান্বিত ও বরকতময় এক রজনি। এ উপলক্ষ্যে আমি দেশবাসীসহ সমগ্র মুসলিম উন্মাহকে জানাই আন্তরিক মোবারকবাদ।

মাহে রমজান ও সৌভাগ্যের আগমনী বার্তা নিয়ে পবিত্র লায়লাতুল বরাত আমাদের মাঝে সমাগত। উপমহাদেশে শবেবরাত প্রধানত সৌভাগ্যের রজনি হিসেবে পালিত হয়। পবিত্র এ রজনি আল্লাহ্‌তায়ালার বিশেষ অনুগ্রহ ও ক্ষমা লাভের অপার সুযোগ এনে দেয়। ইসলাম শান্তি ও কল্যাণের ধর্ম। মানুষের ইহকালীন কল্যাণ ও পরকালীন মুক্তির জন্য ইসলামের সুমহান আদর্শ আমাদের পাথেয়। শবেবরাতের এই পবিত্র রজনিতে আমরা সর্বশক্তিমান আল্লাহর দরবারে অশেষ রহমত ও বরকত কামনার পাশাপাশি দেশের অব্যাহত অগ্রগতি, কল্যাণ এবং মুসলিম উন্মাহর বৃহত্তর ঐক্যের প্রার্থনা জানাই। সৌভাগ্যমণ্ডিত পবিত্র শবেবরাতের পূর্ণ ফজিলত আমাদের ওপর বর্ষিত হোক।

বৈশ্বিক করোনা পরিস্থিতি মোকাবিলায় সরকারের গৃহীত পদক্ষেপের ফলে বাংলাদেশে করোনা ভাইরাসের সংক্রমণ এখন অনেকটাই কমে এসেছে। তবে ভবিষ্যতে সংক্রমণ বৃদ্ধি রোধ করতে স্বাস্থ্যবিধি যথাযথভাবে মেনে চলা ও সামাজিক দূরত্ব নিশ্চিত করা অত্যন্ত জরুরি। আর কিছুদিন পরই আসছে পবিত্র রমজান মাস। এ উপলক্ষ্যে সমাজের দরিদ্র ও দুদর্শাগ্রস্ত মানুষের সহায়তায় এগিয়ে আসতে আমি বিত্তবানদের প্রতি আহ্বান জানাচ্ছি। পরম করুণাময় মহামারি ও সকল ধরনের সংঘাত-সংকট থেকে বিশ্ববাসীকে রক্ষা করুন। পবিত্র শবেবরাত সকলের জন্য রহমত, বরকত, সমৃদ্ধি ও কল্যাণ বয়ে আনুক, মহান আল্লাহর দরবারে এ প্রার্থনা করি।

জয় বাংলা।

খোদা হাফেজ, বাংলাদেশ চিরজীবী হোক।”
#

আজ বিকাল পাঁচটার পূর্বে প্রচার করা নিষেধ

